
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Հոդված 1. Հայաստանի Հանրապետության 2007 թվականի նոյեմբերի 28-ի վարչական դատավարության օրենսգի 3-րդ հոդվածի 2-րդ մասի 3-րդ կետը, 8-րդ հոդվածի 1-ին մասի 4-րդ կետը, 125-րդ հոդվածի 1-ին մասի 2-րդ կետը և 27-րդ գլուխն ուժը կորցրած ճանաչել:
Հոդված 2. Անցումային և եզրափակիչ դրույթներ
1. Սույն օրենքն ուժի մեջ է մտնում 2012 թվականի մայիսի 1-ին:
2. Սույն օրենքն ուժի մեջ մտնելուց հետո վարչական դատարան վճարման կարգադրություններ արձակելու պահանջով հայցադիմումներ չեն կարող ներկայացվել։ Մինչեւ սույն օրենքի ուժի մեջ մտնելը վարչական դատարանի գրասենյակում ստացված, ինչպես նաեւ սույն օրենքի ուժի մեջ մտնելուց առաջ փոստով առաքված, սակայն սույն օրենքն ուժի մեջ մտնելուց հետո վարչական դատարանում ստացված կամ ներկայացված վճարման կարգադրություններ արձակելու վերաբերյալ հայցադիմումները քննում է վարչական դատարանը` Հայաստանի Հանրապետության վարչական դատավարության  օրենսգրքի ուժը կորցրած ճանաչված 27-րդ գլխով սահմանված կարգով։ 



ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ
«ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Դատական ակտերի հարկադիր կատարման մասին» Հայաստանի Հանրապետության 1998 թվականի մայիսի 5-ի ՀՕ-221 օրենքի (այսուհետ` օրենք) 1-ին հոդվածում լրացնել նոր պարբերություն հետևյալ բովանդակությամբ.
«Սույն օրենքը սահմանում է նաև «Վարչարարության հիմունքների և վարչական վարույթի մասին» Հայաստանի Հանրապետության օրենքի 78-րդ հոդվածին համապատասխան հանրային իրավական դրամական պահանջների կատարման պայմանները և կարգը, այնքանով, որքանով դրա նորմերը իրենց էությամբ կիրառելի են «mutatis mutandis» անբողոքարկելի վարչական ակտի կատարման նկատմամբ:
Հոդված 2. Օրենքի 2-րդ հոդվածում`
1) վերնագրից հանել  «դատական» բառը.
2)  1-ին մասում  լրացնել նոր 7-րդ կետ հետևյալ բովանդակությամբ.  
«7)  անբողոքարկելի վարչական ակտերը` «Վարչարարության հիմունքերի և վարչական վարույթի մասին» Հայաստանի Հանրապետության օրենքի 13-րդ գլխով սահմանված կարգով:
Հոդված 3. Օրենքի  31-րդ հոդվածի 1-ին մասում «պահանջները» բառից հետո լրացնել  «, ինչպես նաև Հայաստանի Հանրապետության վարչական դատավարության օրենսգրքի 77-րդ հոդվածի 7-րդ մասով նախատեսված դեպքում» բառերով:
Հոդված 4. Օրենքի 37-րդ հոդվածի 1-ին մասը լրացնել նոր 9-րդ կետով հետևյալ բովանդակությամբ.
«9) վարչական դատարանը վարույթ է ընդունել կատարման ենթակա դրամական պահանջի վերաբերյալ հայց։»։
Հոդված 5. Օրենքի 72.1-րդ հոդվածի 1-ին մասն ուժը կորցրած ճանաչել.
Հոդված 6. Սույն օրենքն ուժի մեջ է մտնում 2012 թվականի մայիսի 1-ին:


ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ՆԵՐ ԿԱՏԱՐԵԼՈՒ ՄԱՍԻՆ

ՀՈԴՎԱԾ 1. «Պետական տուրքի մասին» Հայաստանի Հանրապետության օրենքի (27 դեկտեմբերի 1997 թվականի, ՀՕ-186, այսուհետ` Օրենք) 35-րդ հոդվածի  4-րդ մասում «դատական կարգով» բառը փոխարինել «Վարչարարության հիմունքերի և վարչական վարույթի մասին» Հայաստանի Հանրապետության օրենքի 13-րդ գլխով սահմանված կարգով» բառերով:
ՀՈԴՎԱԾ 2. Սույն օրենքն ուժի մեջ է մտնում 2012 թվականի մայիսի 1-ին:




ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ           
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ
ՎԵՐԱԲԵՐՅԱԼ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության վարչական իրավախախտումների վերաբերյալ 1985 թվականի դեկտեմբերի 6-ի օրենսգրքի 305-րդ հոդվածի 4-րդ մասում «,որը ենթակա է դատական կարգով բռնագանձման» բառերը և վերջին նախադասությունը հանել։

Հոդված 2. Անցումային և եզրափակիչ դրույթներ
1. Սույն օրենքն ուժի մեջ է մտնում 2012 թվականի մայիսի 1-ին:
2. Մինչև սույն օրենքն ուժի մեջ մտնելը կայացված վարչական տույժ նշանակելու մասին այն որոշումները, որոնց վերաբերյալ կատարողական թերթ չի տրվել, դատարաններից փոխանցվում են Հայաստանի Հանրապետության արդարադատության նախարարության դատական ակտերի հարկադիր կատարման ծառայություն` հարկադիր կատարման համար։ 



         ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՕՐԵՆՔԸ
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ

Հոդված 1. «Հարկերի մասին» Հայաստանի Հանրապետության 1997 թվականի ապրիլի 14-ի ՀՕ-107 օրենքը (այսուհետ` Օրենք) լրացնել 29.1 հոդվածով հետևյալ բովանդակությամբ.
«Հոդված 29.1. Հարկային պարտավորությունների գծով գումարների վճարումը սահմանված ժամկետից ուշացնելու դեպքում հարկային տեսչությունը կամ տեղական ինքնակառավարման մարմինը որոշում է կայացնում հարկ վճարողից ժամանակին չվճարված գումարը գանձելու վերաբերյալ և այդ մասին գրավոր ծանուցում վերջինիս: Որոշումը հանձվում է պարտավոր անձին վարչական ակտերի հանձնման համար օրենքով սահմանված կարգով:
Հայաստանի Հանրապետության կառավարության կողմից սահմանված կարգով հարկային տեսչությունը կամ տեղական ինքնակառավարման մարմինն իրավունք ունի հարկ վճարողի հարկային պարտավորությանը համարժեք գույքի վրա արգելանք դնել մինչև գումարի գանձման վերաբերյալ որոշման կատարումը, բացառությամբ օրենքով սահմանված այնպիսի գույքի, որի նկատմամբ բռնագանձում չի կարող տարածվել, կամ որի պահպանման ժամկետը չի գերազանցում 30 օրը:
Պարտավոր անձի կողմից գումարը գանձելու մասին որոշումն անբողոքարկելի դառնալու դեպքում հարկային մարմինը կամ տեղական ինքնակառավարման մարմինը այդ գումարը գանձում է «Վարչարարության հիմունքերի և վարչական վարույթի մասին» Հայաստանի Հանրապետության օրենքի 13-րդ գլխով սահմանված կարգով: Գանձումը առաջնահերթության կարգով կիրառվում է նախ` հարկ վճարողի բանկային հաշիվների, ապա հարկ վճարողի անշարժ գույքի, այնուհետև` այլ ակտիվների նկատմամբ: 
Գանձման ընթացքում պարտավոր անձի կողմից հարկային պարտավորությունները մարելու դեպքում գումարը գանձելու մասին որոշումը վերացվում է և գանձումը դադարեցվում է:»:
Հոդված 2. Օրենսգիրի 30-րդ հոդվածի առաջին և երկրորդ մասերն ուժը կորցրած ճանաչել:  
Հոդված 3.  Սույն օրենքն ուժի մեջ է մտնում 2012 թվականի մայիսի 1-ին:


         ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՕՐԵՆՔԸ
«ՊԱՐՏԱԴԻՐ ՍՈՑԻԱԼԱՆ ԱՊԱՀՈՎՈՒԹՅԱՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ

Հոդված 1. «Պարտադիր սոցիալական ապահովության վճարների մասին» Հայաստանի Հանրապետության մասին 1997 թվականի դեկտեմբերի 26-ին  ՀՀ  օրենքի (այսուհետ` օրենք) 6-րդ հոդվածի 8-րդ մասի առաջին պարբերությունն ուժը կորցրած ճանաչել՝  
Հոդված 2. Օրենքը լրացնել 8.1 մասով հետևյալ բովանդակությամբ.
«8.1. Սոցիալական վճարումների կատարումը սահմանված ժամկետից ուշացնելու դեպքում լիազորված մարմինը որոշում է կայացնում ապահովադրից ժամանակին չվճարված գումարը գանձելու վերաբերյալ և այդ մասին գրավոր ծանուցում վերջինիս: Որոշումն ապահովադրին հանձվում է վարչական ակտերի հանձնման համար օրենքով սահմանված կարգով:
Հայաստանի Հանրապետության կառավարության կողմից սահմանված կարգով լիազորված մարմնի ղեկավարն իրավունք ունի արգելանք դնել ապահովադրի սոցիալական վճարներին համարժեք գույքի վրա` մինչև գումարի գանձման վերաբերյալ որոշման կատարումը, բացառությամբ օրենքով սահմանված այնպիսի գույքի, որի նկատմամբ բռնագանձում չի կարող տարածվել, կամ որի պահպանման ժամկետը չի գերազանցում 30 օր:
Սույն մասով նախատեսված արգելանքն առաջնահերթության կարգով կիրառվում է նախ ապահովադրի բանկային հաշիվների, ապա ապահովադրի անշարժ գույքի, այնուհետև ապահովադրի այլ ակտիվների նկատմամբ:
Ապահովադրի կողմից գումարը գանձելու մասին որոշումն անբողոքարկելի դառնալու դեպքում լիազորված մարմինը այդ գումարը գանձում է`«Վարչարարության հիմունքերի և վարչական վարույթի մասին» Հայաստանի Հանրապետության օրենքի 13-րդ գլխով սահմանված կարգով: 
Գանձումը առաջնահերթության կարգով կիրառվում է նախ` ապահովադրի բանկային հաշիվների, ապա ապահովադրի անշարժ գույքի, այնուհետև` այլ ակտիվների նկատմամբ: Գանձման ընթացքում պարտավոր անձի կողմից սոցիալական վճարումները կատարելու դեպքում գումարը գանձելու մասին որոշումը վերացվում է և գանձումը դադարեցվում է:»:
Հոդված 3. Սույն օրենքն ուժի մեջ է մտնում 2012 թվականի մայիսի 1-ին:


ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ

«ՎԱՐՉԱՐԱՐՈՒԹՅԱՆ ՀԻՄՈՒՆՔՆԵՐԻ ԵՎ ՎԱՐՉԱԿԱՆ ՎԱՐՈՒՅԹԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 Հոդված 1. «Վարչարարության հիմունքների և վարչական վարույթի մասին» Հայաստանի Հանրապետության 2004 թվականի փետրվարի 18-ի ՀՕ-41-Ն օրենքի (այսուհետ` օրենք)  71-րդ հոդվածի 1-ին մասի` 
1) «ա» կետում «6 ամսվա» բառերը փոխարինել «2 ամսվա» բառերով.
2) «գ» կետում «3 ամսվա» բառերը փոխարինել «2 ամսվա» բառերով.
Հոդված 2. Օրենքի 82-րդ հոդվածի 4-րդ մասն ուժը կորցրած ճանաչել:
Հոդված 3.   Օրենքի 88-րդ հոդվածը շարադրելն նոր խմբագրությամբ`
«Հոդված 88.Դրամական պահանջների կատարման կարգը
1. Դրամական պահանջները ենթակա են կատարման անբողոքարկելի վարչական ակտերի հիման վրա` «Դատական ակտերի հարկադիր կատարման մասին» Հայաստանի Հանրապետության օրենքով սահմանված կարգով:
2. Դրամական պահանջները ներկայացվում են հարկադիր կատարման սույն օրենքի 71-րդ հոդվածի 2-րդ մասին համապատասխան` վարչական ակտն անբողոքարկելի դառնալուց հետո եռամսյա ժամկետում:
3. Դրամական պահանջները սույն հոդվածի 1-ին մասով սահմանված կարգով հարկադիր կատարման ներկայացնելիս վարչական մարմինը ներկայացնում է դրամական պահանջները հավաստող համապատասխան վարչական ակտը և կատարման վերաբերյալ գրություն որում նշվում են`
1) դրամական պահանջը հարկադիր կատարման ներկայացրած վարչական մարմնի անվանումը. 
2) դրամական պահանջը հարկադիր կատարման ներկայացնելու տարին, ամիսը և ամսաթիվը. 
3)  վարչական ակտի համարը, որի հիման վրա դրամական պահանջը ներկայացվել է կատարման. 
4)  վարչական ակտը ընդունելու տարին, ամիսը և ամսաթիվը.
5) վարչական ակտն անբողոքարկելի դառնալու տարին, ամիսը և ամսաթիվը. 
6) պարտավոր անձի անունը, ազգանունը, հայրանունը, իրավաբանական անձի անվանումը, նրանց բնակության (գտնվելու վայրի) հասցեները, քաղաքացու անձնագրային տվյալները, սոցիալական քարտի համարը` դրա առկայության դեպքում, իրավաբանական անձի` հարկ վճարողի հաշվառման համարը և պետական գրանցման կամ պետական գրանցման վկայականի համարը, բացառությամբ օրենքով նախատեսված դեպքերի. 
4. Եթե վարչական մարմինը մինչև դրամական պահանջը հարկադիր կատարման ներկայացնելը հետաձգել է վարչական ակտի կատարումը, ապա գրության մեջ նշվում է դրա կատարումը հետաձգելու ժամկետի ավարտը: 
5. Գրությունը կազմում, ստորագրում և կնիքով հաստատում է վարչական ակտն ընդունած վարչական մարմնի իրավասու պաշտոնատար անձը:
Հոդված 4.  Սույն օրենքն ուժի մեջ է մտնում 2012 թվականի մայիսի 1-ին:

